
	1.Կադաստրի կոմիտե

	13․03․2025թ․

	
	N ՍԹ/4994-2025

	 Ի պատասխան Ձեր 2025 թվականի մարտի 5-ի N ԴԽ//6816-2025 գրության՝ «Անշարժ գույք հետ վերցնելու և ամրացնելու և Հայաստանի Հանրապետության կառավարության 2020 թվականի հուլիսի 9-ի թիվ 1172-Ա որոշումն ուժը կորցրած ճանաչելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Առաջարկում ենք Նախագծի 1-ին կետում «համայնք» բառից հետո լրացնել «Արենի գյուղի» բառերը՝ հիմք ընդունելով Վայոց ձորի մարզ, համայնք Արենի, Արենի գյուղ, 37-րդ փողոց, 3 հասցեում գտնվող անշարժ գույքի նկատմամբ իրավունքների պետական գրանցման N 04092020-10-0012 վկայականում առկա տվյալները:
   Միաժամանակ տեղեկացնում ենք, որ Նախագծի 1-ին կետում նշված անշարժ գույքի շուկայական արժեքին մոտարկված կադաստրային արժեքը կազմում է 47,018,280 ՀՀ դրամ։
   Հայտնում ենք նաև, որ Կադաստրի կոմիտեին սկզբնական արժեքի հաշվարկման գործառույթներ վերապահված չեն, հետևաբար Նախագծի 1-ին կետում նշված անշարժ գույքի սկզբնական արժեքի վերաբերյալ դիրքորոշում հնարավոր չէ տրամադրել։
	                                      








Ընդունվել է։ Նախագծի 1-ին կետում «համայնք» բառից հետո լրացվել են «Արենի գյուղի» բառերը։



Ընդունվել է։ Նախագծի 1-ին կետում նշվել է անշարժ գույքի շուկայական արժեքին մոտարկված կադաստրային արժեքը։


	2.Պետական գույքի կառավարման կոմիտե

	11.03.2025թ․

	
	N 01/11.10/1772-2025

	Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեն «Անշարժ գույք հետ վերցնելու և ամրացնելու և Հայաստանի Հանրապետության  կառավարության 2020 թվականի հուլիսի 9-ի թիվ 1172-Ա որոշումն ուժը կորցրած ճանաչելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունի: 
	                                 -----

	3. ՀՀ ֆինանսների նախարարություն

	17.03.2025թ․

	
	N 01/9/5950-2025

	«Անշարժ գույք հետ վերցնելու և ամրացնելու և Հայաստանի Հանրապետության կառավարության 2020 թվականի հուլիսի 9-ի թիվ 1172-Ա որոշումն ուժը կորցրած ճանաչելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
[bookmark: _Hlk189735225]Նախագծով առաջարկվում է ՀՀ սեփականություն հանդիսացող ՀՀ Վայոց Ձորի  մարզի Արենի համայնք 37-րդ փողոցի թիվ 3 հասցեում գտնվող 38 699 769.0 ՀՀ դրամ սկզբնական արժեքով 930.6 քառ. մետր ընդհանուր մակերեսով անշարժ գույքը և դրա զբաղեցրած, օգտագործման ու սպասարկման համար անհրաժեշտ 1.0206 հա հողամասը հետ վերցնել ՀՀ պաշտպանության նախարարությունից (ՀՀ կառավարության 09.07.2020թ. № 1172-Ա որոշմամբ գույքը ամրացվել է ՀՀ պաշտպանության նախարարությանը), և ամրացնել  ՀՀ ՏԿԵՆ ջրային կոմիտեին, որպեսզի վերագործարկվի Արենի-Խաչիկ առաջին աստիճանի պոմպակայանի ծրագրիը։
Նախագծի հիմնավորման համաձայն՝ Ջրային կոմիտեն նախաձեռնել է նախագծանախահաշվային փաստաթղթերի գնման գործընթաց, որի արդյունքներով «Մոդուլ» ՍՊԸ-ի հետ կնքվել է պայմանագիր, մինչդեռ 2025թ. պետական բյուջեով այդ նպատակով գումար նախատեսված չէ, հետևաբար առաջարկում ենք ներկայացնել ֆինանասավորման աղբյուրների վերաբերյալ տեղեկատվությունը, ինչպես նաև նախանշված աշխատանքների ժամկետները:
	




Չի ընդունվել։ ՀՀ 2025 թվականի պետական բյուջեի 1004-31002 միջոցառման 5134 հոդվածի  շրջանակներում նախատեսվել է 7200,0 հազար դրամ գումար՝ Արենի-Խաչիկի եռաստիճան պոմպակայանի հիմնանորոգման նախագծերի պատրաստման համար։

	4. ՀՀ վարչապետի աշխատակազմ

	21.04.2025թ․

	
	N 02/16․3/12887-2025

	ԵԶՐԱԿԱՑՈՒԹՅՈՒՆ
«Անշարժ գույք հետ վերցնելու և ամրացնելու և Հայաստանի Հանրապետության կառավարության 2020 թվականի հուլիսի 9-ի թիվ 1172-Ա որոշումն ուժը կորցրած ճանաչելու մասին» ՀՀ կառավարության որոշման նախագծի վերաբերյալ

1. Նախագծի 1-ին կետով ՀՀ պաշտպանության նախարարությունից հետ վերցվող գույքը նույնականացված չէ, մասնավորապես՝ նախագծից բացակայում է անշարժ գույքի նկատմամբ իրավունքների պետական գրանցման վկայականի վերաբերյալ տվյալը: Բացի այդ, վերոնշյալ փաստաթուղթը առկա չէ նաև նախագծին կից ներկայացված փաստաթղթերի ցանկում:
2. Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումը ուժը կորցրած ճանաչելու մասին դրույթը՝ հաշվի առնելով այն հանգամանքը, որ այդպիսի դրույթ առկա է որոշման նախագծի 2-րդ կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:
ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ
ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ
	



Ընդունվել է։ Անշարժ գույքի նկատմամբ իրավունքների պետական գրանցման վկայականը կցվում է։

Ընդունվել է։ Նախագծի վերնագրից հանվել է գործող որոշումը ուժը կորցրած ճանաչելու մասին դրույթը։







